
муассисаи пешбар - Муассисаи таълимии байнидавлатии таҳсилоти олии 
«Донишгоҳи Славянии Русияву Тоҷикистон» ба диссертатсияи номзадии 
Атоев Муҳаммадиқбол Имомудинович дар мавзӯи «Аносири жанрҳои 
публитсистй дар рӯзномаи «Бухорои шариф», ки барои дарёфти дараҷаи 
илмии номзади илми филология аз рӯйи ихтисоси 10.01. 10 - 
Рӯзноманигорй пешниҳод шудааст.

«Бухорои шариф» нахустин рӯзнома бо забони тоҷикӣ аст, ки дар 
қаламрави Осиёи Марказӣ интишор шуда, яке аз сарчашмаҳои муҳими 
таҳқиқотӣ ва сароҳанги матбуоти даврии тоҷик маҳсуб мешавад.

Таҳқиқот доир ба унсурҳои жанрӣ дар рӯзномаи «Бухорои шариф 
шароит фароҳам менамояд, ки равишҳои назарӣ ва амалии зуҳури унсурҳои 
жанрсози публитсистика, шаклгирӣ ва истифодаи жанрҳои публитсистии 
матбуоти тоҷикро муайян намояд. Ин таҳқиқоти диссертатсионӣ барои 
таҳкими ковишҳои илмии муҳаққиқону алоқамандони матбуоти даврии 
тоҷик ва пажӯҳишгарони таъриху назарияи публитсистика чун маводи 
илмӣ мусоидат мекунад.

Дар илми публитсистикаи тоҷик дар мавзуи «Аносири жанрҳои 
публитсистӣ дар рӯзномаи «Бухорои шариф» то имрӯз ба шакри тадқиқи 
диссертатсионӣ кори илмӣ анҷом нашуда, диссетатсияи мазкур таҷрибаи 
аввал мебошад ва мавзуъҳои дигаре, ки дар раванди таҳқиқот баррасӣ 
шудаанд низ бо диди нав таҳлил шудаанд.

Диссертант дар ҷараёни таҳқиқи унсурҳои жанрии публитсистика дар 
рӯзномаи «Бухорои шариф», масъалаҳои сохтории рӯзнома, сабабҳои рӯи 
нашр омадан, ташаккули жанрҳои публитсистӣ, ҷараёни шаклгирии 
жанрҳои хабар, репортаж, мусоҳиба, мухбирнома, мактуб, мақола, лавҳа, 

фелетон, баста шудани ҷарида ва таъсири «Бухорои шариф» ба матбуоти 
солҳои пасинро бо таҳқиқоти фарогир равшан намудааст.

Бо ин хусусият, диссертатсияи Атоев Муҳаммадиқбол Имомудинович 
таҳқиқоти муҳим маҳсуб мешавад. Таълифоти то ин замон дар ин замина 
анҷомёфта тарзу тариқ, хусусият ва равиши жанрҳои публитсистиро дар 
заминаи маводе, ки «Бухорои шариф» нашр кардааст, фаро нагирифтаанд.

Ин таҳқиқот бо назардошти дастовардҳои навини илмию техникӣ ва 
фикрию таърихӣ анҷом ёфта, асоситарин сарчашмаи таҳқиқоти 
диссертатсияро нусхаҳои электронии нашрия ташкил намудааст.

Диссертант барои ба ҳадафҳои асосӣ расидан ба масъалаҳои зерин 
диққати хос додааст:

Тариқи таҳлилу баррасиҳои илмӣ муайян намудани заминаҳои 
пайдоиши нахустрӯзнома, нишон додани вазъи иҷтимоию сиёсии давр, 
таъсису ташкили фаъолияти нашрия, таҳлилу арзёбии сохтори нашрия, 
сарлавҳаву зерсарлавҳаҳо, истифодаи ҳуруфоти рӯзномасозӣ, тасвиру 
сурат, муайян намудани омилҳои таъсиррасон дар зуҳур ва ташаккули 
жанрҳои публитсистӣ, тарзи истифодаи жанрҳои публитсистӣ, нишон 
додани раванди шаклгирии жанрҳои ахбориву таҳлилӣ ва мавзӯоти 
инъикоснамудаи рӯзнома, муайян намудани омилҳои аз чоп бозмондани 
рӯзнома баррасӣ шудааст.

Диссертатсия аз муқаддима, ду боб, хулоса, пешниҳодот, феҳристи 
адабиёт, феҳристи интишороти диссертант ва замима иборат мебошад. 
Дар муқаддима зарурати таҳқиқ ва моҳияти мавзӯъ асоснок ва ҳадафу 
вазифаҳои таҳқиқот ва методи таҳқиқ муайян шуда, арзиши назарӣ ва 
амалии он мушаххас ва дараҷаи таҳқиқи масъала ба манобеи илмию 
адабӣ равшан гардидааст.

Боби якуми диссертатсия «Заминаҳои пайдоиши «Бухорои шариф» ва 
вижагиҳои сохтории он» ном дошта, аз се фасл таркиб ёфтааст.

Дар фасли аввал - «Андешаҳо доир ба заминаҳои пайдоиши рӯзномаи 
«Бухорои шариф» дар заминаи осори муҳаққиқон ва шарқшиносони 
дохиливу хориҷй, ба вижа С. Айнӣ, И. Умняков, 3. Раҷабов ва дигарон, 
ки заминаҳои пайдоиши нашрияи «Бухорои шариф»-ро ёдрас шудаанд, 
омилҳои нашри рӯзнома баррасй гардида, инчунин сарчашмаҳои таърихӣ 
ва нашрияҳои ибтидои асри XX дар ҷараёни пажуҳиш истифода 
гардидаанд. Бо ин усул мавзуъ таҳлили муфассал шуда, хулосаи илмӣ 
манзур гардидааст.

Дар фасли дуюми боби аввал масъалаи «Таъсиси «Бухорои шариф» 
ва вижагиҳои сохтории он» таҳқиқ гардида, муассисону муҳаррирон, 

шакли нахустрӯзнома, саҳифабандӣ, истифодаи усулҳои рӯзномасозӣ, 
шиносномаи рӯзнома, арзиши рӯзнома, қиммати таблиғот, истифодаи 
аксу тасвир ва дигар махсусиятҳои «Бухорои шариф» муайян гардидааст.

Аснои таҳқиқи ин фасл маводе, ки аз ҷониби муҳаққиқон, аз ҷумла 
С.Айнӣ, А. Саъдуллоев, М. Муродов, О. Салимзода, А. Набавӣ, Қ. 
Мухторӣ ва дигарон дар давраҳои гуногун доир ба ин масъала нашр 
шудаанд аз ҷониби диссертант ба таври муфассал таҳлил шуда, назари 
таҳқиқотии худро дар асоси маводи нашрия пешниҳод кардааст.

Фасли сеюми боби якум «Омилҳои аз нашр бозмондани рӯзнома»-ро 
дар бар гирифта, сабабҳои бозмондани нашри «Бухорои шариф» муайян 
гардидааст. Дар ин бахш таълифоти муҳаққиқон, ки ба масъалаи қатъи 
фаъолияти рӯзнома рабт дорад, муфассал таҳлил гардида, диссертант дар 
баробари ин назарияти худро низ манзур намудааст.

Боби дуюми диссертатсия «Ташаккули жанрҳои публитсистӣ дар 
рӯзномаи «Бухорои шариф» унвон дошта, низ аз се фасл таркиб ёфтааст. 
Дар фасли аввал «Усули истифодаи жанрҳои хабарӣ дар рӯзнома» 
баррасӣ шудааст.

Фасли мазкур маводи дорои хусусияти хабарии рӯзномаро муайян 
намуда, матни умумии нашрия аз лиҳози жанрӣ тақсимбандӣ гардидааст. 
Бо чунин равиш диссертант маълум намудааст, ки зиёда аз 50 фоизи матни 
рӯзнома мутааллиқ ба жанрҳои ахборӣ ташкил медиҳанд.

Дар фасли дуюми ин боб «Раванди шаклгирии жанрҳои таҳлилӣ дар 
рӯзнома» таҳқиқ шуда, вижагиҳои шаклию мазмунии жанрҳои таҳлилӣ 
мавриди муҳаққиқ қарор гирифтааст. Диссертант баъд аз таҳқиқ ба ин 
хулоса расидааст, ки асоси ғоявии рӯзнома дар жанрҳои таҳлилӣ баён 
шуда, аз ҷумла, жанрҳои мақола ва мактуб дар рӯзнома самаранок 
истифода шудаанд.

Фасли сеюми ин боб ба «Аносири жанрҳои публитсистию бадеӣ дар 
«Бухорои шариф» ихтисос гардида, матни дорои махсусияти 
публитсистиву бадей аз ҷумла, ибораву ташбеҳоти адабӣ («асири 
муштаҳиёти нафсия», «лаззати инсу муҳаббат», «тулӯи нури аъзам», 
«машъалҳои фурӯзони илму маърифат»), унсурҳои жанрии фелетон ва 
лавҳа муайян карда шудаанд. Ҳамзамон ашъори дорои хусусияти 
иҷтимоии нашрия, ки бо афкору ташбеҳоти навин рӯи нашр омадаанд 
бахше аз маводи адабии дорои хусусияти публитсистӣ муайян гардидааст. 
Дар умум, маводи дорои хусусияти публитсистию бадеии рӯзнома аз диди 
диссертант 5 фисади матни умумии рӯзномаи «Бухорои шариф»-ро 
ташкил медиҳад.

Дар хулосаи диссертатсия омӯзишу баррасӣ ва таҳқиқу таҳлили 
муаллиф доир ба масъалаи пайдоиши нахустрӯзномаи тоҷикии «Бухорои 
шариф» ва ташаккули аносири жанрии он аз дидгоҳи нав ва бо далелҳои 
муътамад дар 17 банд нишон дода шудааст.

Дар бахши Тавсияҳо оид ба истифодаи амалии натиҷаҳои таҳқиқ 9 
тавсия барои татбиқ дар корҳои илмию амалӣ пешниҳоди доираҳои илмӣ 
ва рӯзноманигории амалӣ манзур шудааст.

Аҳаммияти амалӣ ва назариявии диссертатсия барои илми 
публитсистика ва риштаи улуми филологӣ муҳим буда, метавон инро аз 
хулосаҳои илмии кор пайхас намуд. Дар баробари ин дар диссертатсия 
баъзе аз иштибоҳоти техникӣ ва имлоӣ роҳ ёфтааст, ки аснои нашри 
монография бартараф намудани бар нафъи кор мебошад.

1. Дар саҳифаҳои 13, 47, 64 ва 133 иштибоҳоти имлоӣ ва техникӣ ба 
назар мерасанд.

2. Дар баъзе аз фаслҳои диссертатсия иқтибосҳо ихтисор шудаанд. 
Махсусан дар зербандҳои ташаккули жанрҳои репортаж ва мактуб 
иқтибосҳо кӯтоҳ шудаанд. Пурра овардани матн назарияи 
диссертанд доир ба ташаккули репортаж ва мактуб дар 
нахустрӯзномаро тақвият менамояд.

3. Дар феҳрасти адабиёти истифодашуда муҳаққиқони хориҷӣ кам 
истифода гардидааст. Корбурди адабиёти хориҷӣ дар ҳар маврид 
ҷанбаҳои назариявии публитситикаро тақвият мебахшад.

Ин масоил хусусияти тавсиявӣ дошта, арзиши илмии диссертатсияро 
халалдор накарданд. Муҳтавои автореферат бо диссертатсия ва 
ҳамчунон, мазмуни интишороти муаллиф истидлол бар он аст, ки онҳо ба 
пуррагӣ ба мавзуи асосии таҳқиқ марбут мебошанд.

Кафедраи матбуоти чопӣ ва робита бо ҷомеъа, рузноманигорӣ 
ватанӣ ва байнахалқӣ Муассисаи таълимии байнидавлатии таҳсилоти 
олии «Донишгоҳи Славянии Русияву Тоҷикистон» диссертатсияи Атоев 
Муҳаммадиқбол Имомудиновичро дар мавзӯи «Аносири жанрҳои 
публитсистӣ дар рӯзномаи «Бухорои шариф», ки барои дарёфти дараҷаи 
илмии номзади илми филология аз рӯи ихтисоси 10.01.10 - Рӯзноманигорӣ 
пешниҳод гардидааст, кори муҳиму анҷомёфта медонад. Диссертатсия ба 
талаботи бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти №267 тасдиқ 
шудааст, ҷавобгӯ буда, муаллифи он сазовори дарёфти дараҷаи илмии 
номзади илми филология аз рӯи ихтисоси 10.01.10 - Рӯзноманигорӣ 
мебошад.

Тақриз дар ҷаласаи кафедраи матбуоти чопӣ ва робита бо ҷомеъа, 
рузноманигорӣ ватанӣ ва байнахалқӣ Муассисаи таълимии

байнидавлатии таҳсилоти олии «Донишгоҳи Славянии Русияву 
Тоҷикистон» дар таърихи 17-уми феврали соли 2023, қарори №7 бо 
иштироки диссертант Атоев М.И. муҳокима ва тасдиқ гардид.

овоздиҳи:Дар ҷаласа иштирок дошт: 14нафар. Натиҷаи
«тарафдор» -14 нафар, «зид» - нест , «бетараф» - нест.

Раиси ҷаласа:

доктори илми филология, профессор, 
мудири кафедраи ВАО-и чопӣ ва РВ-и 
Муассисаи таълимии байнидавлатии 
маълумоти олии Донишгоҳи (славянӣ)
Россия ва Тоҷикистон . Муллоев Ш. Б.

Эксперт:
номзади илми филология, дотсенти
кафедраи ВАО-и чопӣ ва РК-и
Муассисаи таълимии байнидавлатии
маълумоти олии Донишгоҳи (славянӣ) .
Россия ва Тоҷикистон сДДжА Афсаҳзод А.А.

Котиби илмии ҷаласа:

номзади илми филология, дотсенти

рузноманигорӣ ватанӣ ва байнахалқӣ
Муассисаи таълимии байнидавлатии 
маълумоти олии Донишгоҳи (славянӣ) // /
Россия ва Тоҷикистон - Бобоева Ф.Б.

Имзоҳои д.и.ф., Муллоев Ш. Б., ва номзадҳои илм Бобоева Ф.Б., 
Афсаҳзод А.А. - ро тасдиқ
сардори раёсати кадрҳо М; 
маълумоти олии Донишгох 
Россия ва Тоҷикистон

и байнидавлатии

Суроғаи муассисаи пешбар:
734025, Ҷумҳурии Тоҷикз 
ш. Душанбе, кӯчаи М. Тух _ 
Тел: (+9922279293)
Е-таП: г18и.Ҷ
«17» феврали соли 2023.

